SWALI: Siku ya kwanza Mungu aliumba Nuru, Je ilitokea wapi
wakati Tunafahamu jua ambalo ndio lenye kutoa Nuru liliumbwa
siku ya Nne?(Mwanzo 1:14-19)

Mwanzo 1:3-5

[3]Mungu akasema, Iwe nuru; ikawa nuru. [4]Mungu akaiona
nuru, ya kuwa ni njema; Mungu akatenga nuru na giza.
[5]Mungu akaiita nuru Mchana, na giza akaliita Usiku. Ikawa
jioni ikawa asubuhi, siku moja.

JIBU: Mungu si kama sisi wanadamu ambao tukitaka kuunda
jambo ni lazima tuwe na chanzo Fulani husika. Kwamfano
hatuwezi kumleta mtu duniani Kwa kumchukua mwanamke na
kumfungia ndani tu peke yake bila mwanaume tukitarajia
baadaye ajifungue .

Lakini Mungu ni tofauti anaweza kumpa uzao pasipo
kumkutanisha na mwanaume. Tunaona alifanya Kwa Mariamu.
Lakini ameamua kuunda njia rasmi ya sisi kuzaliana, ambayo ndio



hiyo ya watu wawili kukutana.

Vivyo hivyo na pale mwanzo Mungu kutanguliza Nuru, Sl jambo la
kushangaza kwake. Yeye ni mweza wa yote, Dunia hii ingeweza
kumulika sikuzote Daima pasipo kutegemea jua Wala mwezi Wala
nyote.

Lakini aliamua aviundie na chanzo chake, Kwa lengo la
kutenganisha majira.

Lakini pia ni vema tukapata ufunuo, wa tukio lile, Nuru lle
ilimwakilisha nani. SI mwingine zaidi ya Yesu. Kumbuka Yesu
katika agano la kale alijifunua katika maumbo. Lakini katika
agano jipya waziwazi. Hivyo ilihitaji Nuru iwepo ili shughuli zote
za uumbaji ziendelee.

Yohana 1:1-5

[1]JHapo mwanzo kulikuwako Neno, naye Neno alikuwako kwa
Mungu, naye Neno alikuwa Mungu.[2]Huyo mwanzo alikuwako
kwa Mungu. [3]Vyote vilifanyika kwa huyo,; wala pasipo yeye
hakikufanyika cho chote kilichofanyika. [4]Ndani yake ndimo



ulimokuwa uzima, nao ule uzima ulikuwa nuru ya watu.
[5]Nayo nuru yang’aa gizani, wala giza halikuiweza.

Je! Kristo Ameangaza ndani Yako? Tambua kuwa pasipo Kristo
hakuna maisha, hakuna uhai, Tubu Leo mgeukie Kristo
Akusamehe dhambi zako.lli uumbwe upya na Mungu. Hivyo Ikiwa
upo tayari kufanya hivyo sasa fungua hapa Kwa mwongozo wa

Bwana akubariki.

Tafadhali shea na wengine ujumbe huu;

Nini maana ya huu mstari Ayubu 23:10 ‘Lakini yeye aijua njia
niendeayo; Akisha kunijaribu, nitatoka kama dhahabu’?

Je! Siku ilihesabiwaje kabla ya jua na mwezi kuumbwa?

JE UMEKUFA PAMOJA NA NANI?

JE! KUNA UMUHIMU WOWOTE WA KULIPA ZAKA?

Je ni sawa kuomba novena ya Mtakatifu Rita wa Kashia?

